Տեղեկանք հիմնավորում
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՈՒՄՆԵՐԻ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ>>  ՀՀ կառավարության որոշման նախագծի
1.  Հաշվի առնելով այն հանգամանքը, որ այժմ վարձակալությամբ տարածք զբաղեցնող Մաշտոցի ՀՏ (որին միավորվել է նաև նախկին Մալաթիա_Սեբաստիայի ՀՏ) նախատեսվում է մինչև տարեվերջ տեղափոխել նոր վարչական շենք: Մաշտոցի ՀՏ այժմ զբաղեցնում է 1112.6 քառ.մ. վարձակալական տարածք` 22564 հազ.դրամ տարեկան վարձավճարով: Վերակազմավորված Մաշտոցի ՀՏ համար նախատեսվում է Աջափնյակի վարչական շրջանում ձեռք բերել շուրջ 1460 քառ.մետր մակերեսով օգտակար և օժանդակ տարածք` նախահաշվում նախատեսված 30 մլն.դրամ գումարով (1 քառ.մ.-ը` 20.5 հազ.դրամ, ինչը ավելի քան 5-6 անգամ ցածր է շուկայական արժեքից): Վարչական շենքի ձեռքբերումից հետո անհրաժեշտ է իրականացնել շենքի վերակառուցման նախագծանախահաշվային փաստաթղթերի կազմումը, այնուհետև մինչև տարեվերջ ավարտել վերակառուցման շինարարական աշխատանքները: 
2. <<Դիլիջանի ուսումնական կենտրոնի վերակառուցման աշխատանքների նախահաշվային գումարը կազմում է 7555.5 մլն.դրամ, որից 2011թ.-ին իրականացվել է 668.9 մլն.դրամին համարժեք ծավալային աշխատանքներ, իսկ 2012թ.-ին նախատեսվում է առնվազն 2100.0 մլն.դրամի աշխատանքներ: Նշված աշխատանքները արդյունավետ իրականացնելու համար անհրաժեշտ է ապահովել սկսված աշխատանքների շարունակականությունը և անընդհատությունը: 
Ելնելով վերոհիշյալից ծագել է գնման պահանջ, որը հնարավոր է իրականացնել միայն բանակցային ընթացակարգի կիրառման միջոցով` առանց գնումների մասին հայտարարությունը նախապես հրապարակելու` «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով, քանի որ այլ ընթացակարգի կիրառումը ժամկետի առումով անհնար է:: 

   Միևնույն ժամանակ շինարարական աշխատանքների` նախատեսված ժամանակացույցով իրականացնելու համար ՀՀ կառավարության պահուստաֆոնդից 1000.0 մլն.դրամ գումար ստանալու անհրաժեշտություն է առաջացել: 
